
D E K R È   E G Z E K I T I F 
 
 

DEZIYASYON DAPRE SEKSYON 6 LWA EGZEKITIF LA  
 
 

 
ALÒSKE, nan pwosesis ak apre yon kontwòl pratik ak pwosedi Biwo Prèv Mediko-Legal Depatman 

Lapolis Konte Nassau (“Biwo Prèv Mediko-Legal”), erè nan analiz prèv yo pa t jwenn ak pwoblèm yo te 
abòde tankou si anplwaye ki nan sèvis sa a te gen konesans anvan, epitou tankou si yo te rapòte erè yo.  

 
ALÒSKE, erè sa yo tankou erè yo sipoze ki fèt, si yo fè yo, yo ta ka menase seryezman dwa moun ki 

inosan yo, yo ta ka menase sekirite piblik la, epitou yo ta ka lakòz piblik la pèdi konfyans nan sistèm lajistis 
kriminèl la; epi 

 
ALÒSKE, Divizyon Biwo Sèvis Mediko-Legal Lajistis Kriminèl (“Biwo” a) ak Komisyon pou Syans 

Legal (“Komisyon” an) gen neglijans nan laboratwa mediko-legal yo tankou Biwo Prèv Mediko-Legal; ak  
 
Alòske, yon fason ki konfòm avèk 42 U.S.C.  seksyon 3797k (4) (Pwogram Sibvansyon Paul 

Coverdell pou Amelyorasyon Prèv Mediko-Legal) ak akò yo te fè yon fason ki konfòm avèk seksyon sa a, 
Enspektè Jeneral Eta New York (“Enspektè jeneral”) gen dwa pou mennen ankèt sou akizasyon neglijans 
grav ak move konduit ki vin afekte onètete rezilta mediko-legal yo nan Biwo Prèv Mediko-Legal la, ki 
resevwa lajan yon fason ki konfòm avèk pwogram nan; epitou Enspektè Jeneral la t ap mennen anpil ankèt 
sou akizasyon sa yo; epi  

 
ALÒSKE, Biwo Prèv Mediko-Legal la resevwa lajan nan Eta New York pami lòt sous, pou 

operasyon li yo; epi  
 
ALÒSKE, yon fason ki konfòm avèk Atik 4-A Lwa Egzekitif la, Enspektè Jeneral la gen jiridiksyon 

pou mennen ankèt ak fè revizyon sou operasyon Komisyon an ak Biwo ak sou neglijans yo fè nan laboratwa 
mediko-legal piblik yo, tankou Biwo Prèv Mediko-Legal; epi 

 
ALÒSKE, egzèsis pouvwa mwen genyen anba  lwa a ap prevwa yon ankèt pi detaye ak endepandan 

sou erè ak operasyon Biwo Prèv Mediko-Legal la; 
 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, òdone sa ki endike anba la a:  
  

1. Dapre seksyon sis Lwa Egzekitif la, mwen deziyen Ellen Biben, Enspektè Jeneral Eta New 
York, pou etidye, egzamine, mennen ankèt, revize ak fè rekòmandasyon anrapò avèk pratik tès 

mediko-legal ak pwosedi Biwo Prèv Mediko-Legal Depatman Lapolis Konte Nassau, men tou 
pa sèlman, konfòmite avèk lwa, prensip ak pwotokòl enpòtan yo. 
 

2. Enspektè Jeneral Eta New York gen pouvwa pou bay asiyasyon pou prezante, epitou li gen dwa 
pou aplike prezans temwen yo; pou administre deklarasyon sou sèman, oswa konfimasyon, 
epitou pou li egzamine temwen ki fè sèman yo; pou mande pwodiksyon nenpòt liv, dosye oswa 
papye li kwè ki enpòtan, oswa dokiman nan nenpòt ankèt, egzaminasyon oswa revizyon; epitou 
pou li fè nenpòt lòt fonksyon ki nesesè oswa apwopriye pou fè devwa ak responsablite fonksyon 
an, epitou mwen bay ak akòde li tout pouvwa ak otorite yo ka bay oswa akòde moun mwen 
deziyen yo pou objektif sa a anba otorite seksyon sis Lwa Egzekitif la.  Li ka egzèse nenpòt 
pouvwa nan tèt ansanm avèk nenpòt lòt enstitisyon oswa ajans gouvènman an. Lòd sa a pa dwe 
nan okenn fason limite pouvwa oswa responsablite li pou chèche enfòmasyon afè sa yo oswa 
sou lòt afè antan Enspektè Jeneral Eta New York. 
 

3. Chak depatman, ajans, fonksyon, divizyon, konsèy administrasyon, biwo, konsèy, otorite ak 
sosyete avantaj piblik dwe kolabore avèk Enspektè Jeneral Eta New York, epitou yo dwe bay 
tout enfòmasyon ak asistans, jan li detèmine yo nesesè avèk rezon pou ranpli fonksyon li. 
 

 
 

F È T anba siyati mwen ak So Prive Eta a nan Vil 

Albany, vennsenkyèm jou mwa fevriye 

ane de mil onz. 

 

 

 

GOUVÈNÈ A  

   

 

Sekretè Gouvènè a 

 


